
«Հայաստանի Հանրապետության հողային օրենսգրքում փոփոխություն և լրացում կատարելու մասին» և «Գնահատման գործունեության մասին օրենքում լրացում կատարելու մասին» օրենքների նախագծերի վերաբերյալ
 (այսուհետ՝ Նախագծեր)
       
	1. Արդարադատության նախարարություն
	16.06.2025թ.

	
	N /27.2/26431-2025

	1.  «Հայաստանի Հանրապետության հողային օրենսգրքում փոփոխություն և լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասի  1-ին կետի համաձայն նախատեվում է՝ 2001 թվականի մայիսի 2-ի Հայաստանի Հանրապետության հողային օրենսգրքի 67-րդ հոդվածի 2-րդ մասում «կադաստրային արժեքի» բառերը փոխարինել «գնահատված շուկայական արժեքի» բառերով, որի արդյունքում ստացվում է, որ աճուրդով վաճառքի մեկնարկային գինը չի կարող պակաս լինել հողամասի գնահատված շուկայական արժեքի 100 տոկոսից, իսկ կառավարության սահմանած ցանկում ընդգրկված սահմանամերձ, լեռնային, բարձրլեռնային, ծայրամասային բնակավայրերում աճուրդով վաճառքի մեկնարկային գինը` հողի գնահատված շուկայական արժեքի 50 տոկոսից, իսկ կառավարության սահմանած ցանկում ընդգրկված մարտական գործողությունների հետևանքով չօգտագործվող հողատարածքներ ունեցող սահմանամերձ բնակավայրերում աճուրդով վաճառքի մեկնարկային գինը` հողի գնահատված շուկայական արժեքի 30 տոկոսից:
Սույն կարգավորման վերաբերյալ նշենք, որ ՀՀ հողային օրենսգրքի 66-րդ հոդվածի  3-րդ մասի դրույթների համաձայն՝ սույն օրենսգրքի իմաստով՝ հողամասի (բացառությամբ գյուղատնտեսական նշանակության հողերի) կադաստրային արժեք է համարվում «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» Հայաստանի Հանրապետության օրենքով հաշվարկված՝ անշարժ գույքի հարկով հարկման նպատակով հողամասի շուկայական արժեքին մոտարկված կադաստրային արժեքը:
  Միաժամանակ սույն համատեսքստում անհրաժեշտ ենք համարում անդրադառնալ «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքի 6-րդ հոդվածի 2-րդ մասի դրույթներին, որոնց համաձայն՝ սույն օրենքի 3-րդ հոդվածով սահմանված՝ անշարժ գույքի հարկով հարկման նպատակով հողամասերի (բացառությամբ գյուղատնտեսական նշանակության հողերի) շուկայական արժեքին մոտարկված կադաստրային գնահատման կարգով հաշվարկված գները հիմք են պետության և համայնքային սեփականություն հանդիսացող հողամասերն օտարելու (ուղղակի կամ աճուրդով վաճառելու), վարձակալության, կառուցապատման իրավունքով տրամադրելու դեպքերում՝ վաճառքի կամ մեկնարկային նվազագույն գների հաշվարկման համար:
Վերոգրյալ օրենսդրական կարգավորման ուսումնասիրման արդյունքում պարզ է դառնում, որ հողամասի (բացառությամբ գյուղատնտեսական նշանակության հողերի) կադաստրային արժեք է համարվում անշարժ գույքի հարկով հարկման նպատակով հողամասի շուկայական արժեքին մոտարկված կադաստրային արժեքը, որը «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքի համաձայն՝ հանդիսանում է գույքի գնահատված շուկայական արժեքը։ Ուստի գտնում ենք, որ տվյալ պահին գործող օրենսդրական կարգավորումն արդեն իսկ սահմանում և կարգավորում է Նախագծով բարձրացված հարցերն, ուստի նշված նախագծերը ունեն լրացուցիչ հիմնավորման կարիք, դրանց գործնական անհրաժեշտության տեսանկյունից։
Միաժամանակ նախագծերին կից հիմնավորման ուսումնասիրման արդյունքում պարզ է դառնում, որ նախագծերով նախատեսվող կարգավորումները վերաբերում են նաև գյուղատնտեսական նշանակության հողերին և միտված են դրանց շուկայական արժեքի գնահատման ընթացքում առաջացող խնդիրների լուծմանը։ Սակայն այս առումով հարկ ենք համարում նշել, որ ՀՀ հողային օրենսգրքի 66-րդ հոդվածի 3-րդ մասի համաձայն՝ գյուղատնտեսական նշանակության հողերի կադաստրային արժեքները հաստատում է կառավարությունը, որի հիման վրա ընդունվել է ՀՀ կառավարության  2002 թվականի հուլիսի 25-ի N 1101-Ն որոշումը, որոնցում սակայն նշված նախագծերի փաթեթով որևէ փոփոխություն չի իրականացվում։
Ուստի, գտնում ենք, որ եթե նախագծերը միտված են գյուղատնտեսական նշանակության հողերի հետ կապված առաջացող խնդիրների լուծմանն, ապա անհրաժեշտ է համապատասխան փոփոխություններ կատարել  ՀՀ հողային օրենսգրքի 66-րդ հոդվածի 3-րդ մասում և համապատասխանաբար ՀՀ կառավարության  2002 թվականի հուլիսի 25-ի N 1101-Ն որոշման մեջ։
	Չի ընդունվել:
ՀՀ հողային օրենսգրքի 66-րդ հոդվածի 3-րդ մասի և «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքի 6-րդ հոդվածի 2-րդ մասի դրույթների լույսի ներքո տրված իրավական մեկնաբանությունները վերաբերելի չեն գյուղատնտեսական նշանակության հողերին։ Այդ մասին է վկայում «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքի 6-րդ հոդվածի 2-րդ մասում շեշտադրված հետևյալ կարգավորումը՝ (բացառությամբ գյուղատնտեսական նշանակության հողերի)։ Արժանահավատ է դիտարկել այն հանգամանքը, որ Վարչապետի կողմից տրված հանձնարարականը, ըստ էության, հիմնականում վերաբերում է գյուղատնտեսական նշանակության հողերի օտարման և դրանով պայմանավորված ցածր կադաստրային արժեքներով օտարման իրավակիրառական պրակտիկային։ Նախագծով առաջարկվող կարգավորումների հիմնական խնդիրը գյուղատնտեսական նշանակության հողերի՝ շուկայական արժեքով օտարման գործիքակազմի ներդրումն է, որը հնարավորություն կընձեռի, համայնքային սեփականություն հանդիսացող գյուղատնտեսական նշանակության հողերը օտարել ավելի բարձր արժեքներով, ապահովելով դրա իրացման արդյունավետությունն ու համայնքների սեփական եկամուտների էական ավելացումը։ Միաժամանակ, պետական փորձագիտական եզրակացությամբ մեջբերված «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքը, իր կարգավորման առարկայի և իրավահարաբերությունների իմաստով, չի տարածվում նախագծով սահմանված հարաբերությունների վրա։ Նախագծով սահմանված կարգավորումը, ըստ էության նկատի ունի իրական շուկայական արժեքի որոշմամբ՝ համայնքային հողերի օտարման գործընթացի ապահովումը, մինչդեռ եզրակացությամբ հղում արված օրենքը մոտարկված շուկայական արժեքին է վերաբերում։ Շուկայական արժեքի գնահատման շրջանակում, առնվազն հաշվի է առնվում ներպետական օրենսդրությամբ սահմանված ստանդարտների և պահանջների հիման վրա, լիազորված գնահատող անձանց կողմից իրական շուկայական արժեքի գնահատում, այլ ոչ թե մոտարկված արժեքի որոշում։ 
Միաժամանակ, ՀՀ կառավարության 2022 թվականի օգոստոսի 24-ի «Հայաստանի Հանրապետությունում գնահատման ստանդարտները, ինչպես նաև գնահատողի վարքագծին ներկայացվող պահանջները սահմանելու մասին» N 1355-Ն որոշման 1-ին կետի 2-րդ ենթակետով հաստատված՝ անշարժ գույքի գնահատման ստանդարտը՝ համաձայն N 2 հավելվածի 4-րդ կետի համաձայն. «Սույն հավելվածը ենթակա է կիրառման գնահատողների կողմից անշարժ գույքի գնահատման ժամանակ, ինչպես նաև օրենքով սահմանված կարգով գնահատման հաշվետվությունների վերաբերյալ մասնագիտական եզրակացություն տրամադրող անձանց համար։ Սույն հավելվածի դրույթները չեն տարածվում անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման վրա։»

	1. Անդրադառնալով «Գնահատման գործունեության մասին օրենքում փոփոխություն կատարելու մասին» օրենքի նախագծին, նշենք որ վերջինիս 1-ին հոդվածից անհրաժեշտ է հանել «(այսուհետ՝ Օրենք)» բառերը և կետադրական նշանները, հաշվի առնելով այն հանգամանքը, որ համապատասխան օրենքի անվանումը չի հիշատակվում այլ մասերում, ինչպես նաև նույն հոդվածում անհրաժեշտ է «կետում» բառը փոխարինել «կետից» բառերով։
	Ընդունվել է:
Նախագիծը խմբագրվել է:

	 2. Շրջակա միջավայրի նախարարություն

	29.05.2025թ.

	
	N 1/02.3/6055-2025

	Նախագծային փաթեթի վերաբերյալ առարկություններ և առաջարկություններ չունի։

	Ընդունվել է ի գիտություն:

	3. Էկոնոմիկայի նախարարություն
	30.05.2025թ.

	
	N 01/12046-2025

	Նախագծերի վերաբերյալ, հայտնում ենք, որ ՀՀ Էկոնոմիկայի նախարարությունն իր լիազորությունների շրջանակներում դիտողություններ և առաջարկություններ չունի։

	Ընդունվել է ի գիտություն:


	4. Կրթության, գիտության, մշակույթի և սպորտի նախարարություն
	26.05.2025թ.

	
	N 01/20.1/15881-2025

	1. «Հայաստանի Հանրապետության հողային օրենսգրքում փոփոխություն և լրացում կատարելու մասին» օրենքի նախագիծը  (այսուհետ՝ Նախագիծ) առաջարկում ենք շրջանառությունից հանել, քանի որ Նախագծի 1-ին հոդվածով առաջարկվող փոփոխությունը արդեն իսկ կարգավորված է Հայաստանի Հանրապետության հողային օրենսգրքի 66-րդ հոդվածի 3-րդ մասով, իսկ Նախագծի 2-րդ հոդվածով առաջարկվող լրացումը կարգավորված է «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը հաստատելու մասին» օրենքի 6-րդ հոդվածի 2-րդ մասով:
2. Համաձայն «Գնահատման գործունեության մասին» օրենքի 9-րդ հոդվածի՝ պետական կամ համայնքային սեփականություն հանդիսացող գույքի օտարման դեպքերում (բացառությամբ պետական կամ համայնքային չկառուցապատված հողերի օտարման դեպքերի) գնահատումը պարտադիր է։
Համաձայն «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» օրենքի 6-րդ հոդվածի՝ անշարժ գույքի հարկով հարկման նպատակով հողամասերի (բացառությամբ գյուղատնտեսական նշանակության հողերի) շուկայական արժեքին մոտարկված կադաստրային գնահատման կարգով հաշվարկված գները հիմք են պետության և համայնքային սեփականություն հանդիսացող հողամասերն օտարելու (ուղղակի կամ աճուրդով վաճառելու)՝ վաճառքի կամ մեկնարկային նվազագույն գների հաշվարկման համար, ինչպես նաև համաձայն Հարկային օրենսգրքի 228-րդ հոդվածի՝ 1-ին մասի՝ անշարժ գույքի հարկով հարկման բազա են համարվում անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանող օրենքով սահմանված կարգով գնահատված՝ հողամասերի (բացառությամբ գյուղատնտեսական նշանակության հողերի) և (կամ) դրանց բարելավումների շուկայական արժեքին մոտարկված կադաստրային արժեքները:
Կադաստրի կոմիտեի ղեկավարի 2022 թվականի օգոստոսի 30-ի N 342-Լ հրամանով հաստատված N 1 հավելվածի 68-րդ կետի պահանջների համաձայն՝ պատվիրատուի կամ շահառուի պահանջով թույլատրվում է հողամասի արժեքի որոշում` վերջինս դիտարկելով որպես չկառուցապատված հողամաս, այսինքն` առանց բարելավումների:

	Չի ընդունվել:
Տես Արդարադատության նախարարության 1-ին կետի մեկնաբանությունը:


	5. Ֆինանսների նախարարություն
	06.06.2025թ.

	
	N 01/11-1/12656-2025

	Ուսումնասիրել է Նախագծերը և հայտնում է, որ դիտողություններ և առաջարկություններ չունի:
	Ընդունվել է ի գիտություն:

	6. Կադաստրի կոմիտե
	29.05.2025թ.

	
	N ՍԹ/10615-2025

	Հիմք ընդունելով այն հանգամանքը, որ «Գնահատման գործունեության մասին» օրենքի (այսուհետ՝ Օրենք) կարգավորումների համաձայն՝ անշարժ գույքի (այդ թվում՝ չկառուցապատված հողամասերի) շուկայական արժեքը որոշվում է Օրենքով սահմանված գնահատողի կողմից շուկայական արժեքի գնահատմամբ, որի իրականացման համար անհրաժեշտ գործողությունները, մասնավորապես գնահատման նախադրյալները, գնահատման մոտեցումներն ու մեթոդները, գնահատման աշխատանքների ընթացակարգը, ինչպես նաև գնահատման արդյունքների ձևակերպման նկատմամբ պարտադիր պահանջներն արդեն իսկ սահմանված են ՀՀ կառավարության 2022 թվականի օգոստոսի 24-ի «Հայաստանի Հանրապետությունում գնահատման ստանդարտները, ինչպես նաև գնահատողի վարքագծին ներկայացվող պահանջները սահմանելու մասին» N 1355-Ն որոշմամբ, առաջարկում ենք «Հայաստանի Հանրապետության հողային օրենսգրքում փոփոխություն և լրացում կատարելու մասին» օրենքի նախագծի (այսուհետ՝ Նախագիծ) 1-ին հոդվածի 2-րդ մասով նախատեսված ՀՀ հողային օրենսգրքի 67-րդ հոդվածում լրացվող նոր՝ 2.1-ին մասի դրույթը հստակեցնել՝ հաշվի առնելով վերը նշված իրավակարգավորումները:
Միաժամանակ նկատի ունենալով Նախագծի կարգավորումները՝ առաջարկում ենք համապատասխան փոփոխություններ նախատեսել նաև ՀՀ հողային օրենսգրքի 66-րդ հոդվածում:
Առաջարկում ենք նաև Նախագծում ներառել համապատասխան անցումային դրույթներ արդեն իսկ հայտարարված աճուրդների կամ կնքված օտարման պայմանագրերի դեպքերի համար:

	Ընդունվել է մասնակիորեն:
Նախագծի 1-ին հոդվածի 2-րդ մասով նախատեսված ՀՀ հողային օրենսգրքի 67-րդ հոդվածում լրացվող նոր՝ 2.1-ին մասը խմբագրվել է:
ՀՀ հողային օրենսգրքի 66-րդ հոդվածում փոփոխության անհրաժեշտություն չկա, քանի որ Նախագիծը իր կարգավորման առարկայի իմաստով վերաբերելի չէ հղում արված ՀՀ հողային օրենսգրքի 66-րդ հոդվածի իրավանորմին:

	7. Քաղաքաշինության կոմիտե
	29.05.2025թ.

	
	N 01/18.1/8318-2025

	Նախագծերի վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:

	Ընդունվել է ի գիտություն:

	8. Երևանի քաղաքապետարան
	21.07.2025թ.

	
	N 01/74965-25

	1. Ներկայացված Նախագծերի փաթեթով առաջարկվում է Հայաստանի Հանրապետության հողային օրենսգրքում կատարել փոփոխություններ՝ արդյունքում նախատեսելով, որ աճուրդով վաճառքի մեկնարկային գինը չի կարող պակաս լինել հողամասի գնահատված շուկայական արժեքի 100 տոկոսից, իսկ կառավարության սահմանած ցանկում ընդգրկված սահմանամերձ, լեռնային, բարձրլեռնային, ծայրամասային բնակավայրերում աճուրդով վաճառքի մեկնարկային գինը` հողի գնահատված շուկայական արժեքի 50 տոկոսից, իսկ կառավարության սահմանած ցանկում ընդգրկված մարտական գործողությունների հետևանքով չօգտագործվող հողատարածքներ ունեցող սահմանամերձ բնակավայրերում աճուրդով վաճառքի մեկնարկային գինը` հողի գնահատված շուկայական արժեքի 30 տոկոսից:
Միաժամանակ, Նախագծերի փաթեթով նախատեսվում է, որ աճուրդային կարգով օտարման ենթակա հողերի գնահատման ձևերը սահմանվում են Կառավարության պետական և համայնքային սեփականություն հանդիսացող հողամասերի օտարման, կառուցապատման իրավունքի և օգտագործման կարգը սահմանող որոշմամբ:
Այս առումով չառարկելով հողը աճուրդով վաճառելու մեկնարկային գինը վերանայելու վերաբերյալ Նախագծերի փաթեթով առաջարկվող փոփոխություններին՝ հայտնում ենք, որ Հայաստանի Հանրապետության հողային օրենսգրքի 35-րդ հոդվածի համաձայն՝ հողերի գնահատումն իրականացվում է օրենքների և նորմատիվ իրավական ակտերի հիման վրա, իսկ գնահատման գործունեության իրականացման հիմքերը և գնահատման գործունեությանն առնչվող հարաբերությունները կարգավորված են «Գնահատման գործունեության մասին» օրենքով, որի գործողությունը տարածվում է ՀՀ տարածքում իրականացվող գնահատման գործունեության վրա:
Նկատի ունենալով նշվածը՝ հայտնում ենք, որ աճուրդային կարգով օտարման ենթակա հողերի գնահատման ձևերի սահմանումը դուրս է Հայաստանի Հանրապետության կառավարության իրավասություններից:
	Ընդունվել է:
Նախագծի 1-ին հոդվածի 2-րդ մասով նախատեսված ՀՀ հողային օրենսգրքի 67-րդ հոդվածում լրացվող նոր՝ 2.1-ին մասը խմբագրվել է:


	2.  «Գնահատման գործունեության մասին» օրենքում փոփոխություն կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք, որ Նախագծով նախատեսվում է փոփոխություն կատարել «Գնահատման գործունեության մասին» օրենքի 9-րդ հոդվածում՝ գնահատումը պարտադիր դարձնելով պետական կամ համայնքային սեփականություն հանդիսացող գույքի օտարման դեպքերում, այդ թվում՝ պետական կամ համայնքային չկառուցապատված հողերի օտարման դեպքերում:
	Այս առումով հայտնում ենք, որ Հայաստանի Հանրապետության հողային օրենսգրքի մի շարք հոդվածներով հողամասի օտարման դեպքում վաճառքի գինը սահմանվում է տվյալ հողամասի կադաստրային արժեքի չափով, մինչդեռ առաջարկվող փոփոխության դեպքում գնահատումը պարտադիր է լինելու պետական կամ համայնքային սեփականություն հանդիսացող գույքի օտարման բոլոր դեպքերում:
	Նկատի ունենալով վերոգրյալը՝ գտնում ենք, որ Նախագծերի փաթեթը լրացուցիչ վերանայման կարիք ունի:
	Հայտնում ենք նաև, որ Երևանի քաղաքապետարանի կողմից մշակվել և շրջանառության մեջ է դրվել «Երևան քաղաքում տեղական ինքնակառավարման մասին» օրենքում և հարակից օրենքներում փոփոխություններ և լրացումներ կատարելու մասին» օրենքների նախագծերի փաթեթը, որոնցով փոփոխություն է նախատեսվում կատարել նաև Հայաստանի Հանրապետության հողային օրենսգրքում՝ վերանայելով նաև հողամասերի վաճառքի գնին ներկայացվող պահանջները:

	Ընդունվել է:
Նախագիծը խմբագրվել է՝«Գնահատման գործունեության մասին» օրենքում նախատեսվել է լրացում՝ գնահատումը պարտադիր դարձնելով պետական կամ համայնքային սեփականություն հանդիսացող աճուրդային կարգով օտարման հողերի համար:

	Վարչապետի աշխատակազմի իրավաբանական վարչություն
	

	
	

	««Հայաստանի Հանրապետության հողային օրենսգրքում» փոփոխություն և լրացում կատարելու մասին» օրենքի նախագծի 1-ին հոդվածի 2-րդ մասով առաջարկվում է Օրենսգրքի 67-րդ հոդվածը լրացնել նոր 2.1-ին մասով, համաձայն որի՝ աճուրդային կարգով օտարման ենթակա հողերի գնահատման առանձնահատկությունները սահմանում է Կառավարությունը, մինչդեռ առանձնահատկությունների սահմանման մասով առաջարկվող դրույթը պարզաբանման անհրաժեշտություն ունի՝ նկատի ունենալով, որ գույքի գնահատման հետ կապված հարցերը կարգավորվում են «Գնահատման գործունեության մասին» օրենքով։
	Ընդունվել է
Նախագծի 1-ին հոդվածի 2-րդ մասով նախատեսված ՀՀ հողային օրենսգրքի 67-րդ հոդվածում նախատեսվող լրացումը խմբագրվել է: 
Նախագծով սահմանվել է կարգավորում, որը սահմանում է հողերի չվաճառվելու դեպքում մեկնարկային գնի համապատասխան տոկոսային հարաբերակցությամբ իջեցնելու հետ կապված իրավահարաբերությունները, ինչը կնպաստի պետական և համայնքային սեփականություն հանդիսացող հողերի վաճառքն առավել արդյունավետ կազմակերպելու համար:

	Վարչապետի աշխատակազմի
տարածքային զարգացման և շրջակա միջավայրի հարցերի վարչություն
	

	
	

	«Հայաստանի Հանրապետության հողային օրենսգրքում» փոփոխություն և լրացում կատարելու մասին» օրենքի նախագծի (այսուհետ՝ նախագիծ) վերաբերյալ առկա են հետևյալ նկատառումները.
1. Նախագծի 1-ին հոդվածի 2-րդ մասով նախատեսվում է գործող օրենսգրքի 67-րդ հոդվածը լրացնել նոր մասով, համաձայն որի՝ սահմանվում է, որ «Աճուրդային կարգով օտարման ենթակա հողերի գնահատման առանձնահատկությունները սահմանում է Կառավարությունը»: 
Ներկայացված կարգավորումից նախ պարզ չէ, թե Կառավարությունը ի՞նչ նոր առանձնահատկություն է սահմանելու հողերի գնահատման մասով: 
Բացի այդ, հարկ է նշել, որ «Գնահատման գործունեության մասին» օրենքի 7-րդ հոդվածի 1-ին մասի համաձայն՝ Կառավարության կողմից արդեն իսկ ընդունվել է Կառավարության 2022 թվականի օգոստոսի 24-ի «Հայաստանի Հանրապետությունում գնահատման ստանդարտները, ինչպես նաև գնահատողի վարքագծին ներկայացվող պահանջները սահմանելու մասին» N 1355-Ն որոշումը, և պարզ չէ, թե հիշյալ որոշումից տարբերվող այլ որոշում է նախատեսվում հետագայում ընդունել, թե՞ նշված որոշման մեջ պետք է սահմանվեն համապատասխան առանձնահատկությունները:
	Ընդունվել է մասնակիորեն:
Նախագծի 1-ին հոդվածի 2-րդ մասով նախատեսված ՀՀ հողային օրենսգրքի 67-րդ հոդվածում լրացվող նոր՝ 2.1-ին մասը խմբագրվել Տես Վարչապետի աշխատակազմի իրավաբանական վարչություն մեկնաբանությունը:


	2. Ինչպես արդեն նշվեց սույն եզրակացության 1-ին կետով՝ նախագծով նախատեսվում է սահմանել, որ «Աճուրդային կարգով օտարման ենթակա հողերի գնահատման առանձնահատկությունները սահմանում է Կառավարությունը»: Սակայն, նախագծերի անցումային դրույթներից բացակայում է համապատասխան ենթաօրենսդրական նորմատիվ իրավական ակտի ընդունման ժամկետները: Այս առումով հարկ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետը, համաձայն որի՝ «Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` (...) ենթաօրենսդրական նորմատիվ իրավական ակտի ընդունման նախատեսվող ժամկետը»

	Ընդունվել է: 
Նախագիծը լրամշակվել է:

